
Jadval ma’lumotlari Qashqadaryo viloyati suv xo’aligi boshqarmasi ma’lumotlari asosida 

tuzilgan. 

  

Хulosa. O‘zbekiston Respublikasi suv xo‘jaligini rivojlantirishning 2020-2030 yillarga 

mo‘ljallangan konsepsiyasi hamda O‘zbekiston Respublikasi suv resurslarini boshqarish va 

irrigatsiya sektorini rivojlantirishning 2021-2023 yillarga mo‘ljallangan strategiyasi, umuman 

olganda, ushbu hujjatlar konsepsiya va strategiyada belgilangan vazifalar doirasida amalga 

oshirilayotgan ishlar suvni tejash samaradorligining yildan-yilga yaxshilanib borishiga xizmat 

qilishi shubhasiz. 

IQLIM O‘ZGARISHINING SABABLARI VA OQIBATLARI 

Asadullayev Anvar Narzullayevich 

Buxoro davlat universiteti, O‘zbekiston Respublikasi, Buxoro sh. 

Ekologiya va geografiya kafedrasi o‘qituvchisi 

 

Tabiatdagi o‘zgarishlar, turli hodisalar insonning aqliga, hissiyotiga va tanasiga kuchli 

ta’sir qiladi. Demak, tabiat bilan inson o‘rtasida uzluksiz bog‘lanishni his qilgan holda atrof – 

muhitga bo‘lgan munosabatda har tomonloma oqilona yondashish kerak. Tabiatda sodir 

bo‘layotgan tabiiy favqulotdagi hodisalar geografik joylashuviga ko‘ra qachon tirik 

mavjudotlarga, xususan insonlarga ta’sir etish jarayonlari mutaxassislar tomonidan chuqur 

o‘rganib tahlil qilinmoqda.  

Xususan, iqlim o‘zgarishi ham keng tarqalayotgan, jadal va tezlashib borayotgan 

jarayondir. Mutaxassis ekspertlar guruhi yer ilgari hisob - kitob qilinganidan ko‘ra tezroq isib 

borayotganini ma’lum qilishmoqda. Yer sayyorasida umumiy haroratning ko‘tarilishi atrof 

muhitning, ayniqsa atmosfera havosining zararlanganligini ko‘rsatuvchi asosiy ko‘rsatkichlardan 

biridir. Atmosfera havosi tarkibida qator zararli moddalar miqdorining ko‘payishi nafaqat 

haroratning, balki sayyoramizning barcha mintaqalarini iqlimi o‘zgarishiga olib kelmoqda. [2]. 

Global iqlim o‘zgarishlari XXI asrning asosiy muammolaridan biridir. Insoniyatning 

taraqqiyotga erishish yo‘lida tabiatga nisbatan xo‘jasizlarcha munosabatda bo‘lishi atrof - 

muhitdagi muvozanatning izdan chiqishiga va o‘nglab bo‘lmas salbiy oqibatlarga olib keldi, 

natijada ob - havo va iqlim butunlay o‘zgarib ketish arafasida turibdi. Dunyo bo‘yicha o‘rtacha 

harorat 1,1 darajaga ko‘tarilgan. Bu esa 2040 yilga borib o‘rtacha harorat 1,5 darajaga oshishini 

bildiradi. Havo haroratining ko‘tarilishi 1850 yildan boshlab, bugungi kunga kelib 1 darajaga 

oshgan. Agarda u 2 darajaga yetsa, krizis holatlar vujudga keladi. Ishlab chiqarishning jadal 

suratlarda rivojlanishi bilan atmosferada karbonat angidridning miqdori 30 foizga oshib 

bormoqda. 

BMTning ma’lumotiga ko‘ra 2100 yilga borib, harorat darajasi 2.7°C ko‘tarilishi kutiladi. 

Olimlarning tadqiqotlariga ko‘ra harorat 2°C ko‘tarilsa, bu holat iqlimning xavfli darajada 

o‘zgarishiga olib keladi va qashshoq mamlakatlarga qattiq salbiy ta’sir qiladi. «Interfaks» xabari 

va BMT ma’lumotiga ko‘ra 2030 yilga kelib global iqlim o‘zgarishi jahon iqtisodiyotiga yiliga 2 

trln dollar zarar keltira boshlaydi.  

2030 yilga kelib global isish har yili jahon iqtisodiyotiga 2 trillion dollar zarar keltirar 

ekan. Global iqlim o‘zgarishi tufayli YaIM hajmining tushishi 43 mamlakatda kuzatilar ekan, 

bular orasida Hindistonda - yillik zarar 340 milliard funt, Xitoyda - 188 milliard funt, 

Malayziyada - 188 milliard funt va Tailandda - 113 milliard funtni tashkil qilishi mumkin ekan. 

Sharqiy - Yevropa mintaqasi, Markaziy Osiyo va Kavkaz (jami 28 mamlakat) mamlakatlarining 

sezuvchanlik va tez zarar ko‘rishi darajasini tavsiflovchi miqdoriy baholash o‘tkazilgan. 

Baholash natijalariga ko‘ra, O‘zbekiston iqlim o‘zgarishlariga juda sezuvchan (2 o‘rin) va undan 

zararlanadigan (6 o‘rin) mamlakat hisoblanadi. [1].     

Issiq to‘lqinlar, kuchli shamollar, qurg‘oqchilik, suv toshqinlari va yong‘inlar yanada 

ko‘proq sodir bo‘la boshladi, muzliklar erishi yanada kuchaydi. Ayniqsa, keyingi yillarda bu 

jarayon judayam tezlashganini kuzatishimiz mumkin. 

Shuningdek, yer yuzida iqlim o‘zgarishiga olib keluvchi faktorlardan biri yer osti qazilma 

boyliklaridan me’yoridan ortiqcha foydalanish, foydalanish tartiblariga rioya qilmaslik 

hisoblanadi. Ko‘mir, neft, gaz kabi qazilma boyliklar dunyoda global iqlim o‘zgarishiga eng 

ko‘p hissa qo‘shmoqda. Mutaxassislarning statistik ma’lumotlariga ko‘ra ular global issiqxona 

gazlari chiqindilarining 75 foizdan ortig‘ini va barcha karbonat angidrid chiqindilarining deyarli 

90 foizini tashkil qiladi. 

Haroratning oshishi vaqt o‘tishi bilan ob - havo sharoitlarini o‘zgartiradi va odatdagi 

tabiiy muvozanatni buzadi. Bu odamlar va yerdagi hayotning boshqa barcha shakllari uchun juda 

ko‘p xavf tug‘diradi. 

Iqlimshunoslarning ma’lumotlariga ko‘ra, iqlim o‘zgarishining asosiy sababi yer 

yuzasidan chiqadigan uzun to‘lqinli radiatsiyani yutib atmosferada issiqxona effekti hosil 

qilayotgan gazlardir. Shu toifaga kiruvchi gazlar “Issiqxona gazlari” deb ataladi. Bu jarayonning 

mohiyati quyidagicha: quyoshdan keladigan radiatsiyaning bir qismi (30 foiz) atmosfera tufayli 

bulutlar orqali kosmosga qaytadi. 15 foiz atrofidagisi esa, atmosfera qatlamlarida yutiladi, 

qolgan energiya atmosferadan o‘tib yer yuzasiga yetib keladi va uni isitadi. 

O‘zbekiston, Qozog‘iston va Turkmanistonning Orol fojiasining kuchli ta’siri ostida 

qolgan mintaqalarini aholisi har kuni suv resurslari yetishmasligi, ichimlik suvi sifatining 

pasayishi va tuproq tarkibining buzilishi, iqlim o‘zgarishi, aholi, birinchi navbatda, aholining 

turli kasalliklarga chalinishi ko‘payib borayotgani bilan bog‘liq ijtimoiy-iqtisodiy va demografik 

muammolarni boshdan kechirmoqda.  

Iqlim o‘zgarishlari sharoitida qishloq xo‘jaligini rivojlanishi va oziq-ovqat xavfsizligini 

ta’minlashda erdan oqilona foydalanish va uni muhofaza qilish bugungi kunning asosiy 

masalasidir.  

Iqlim o‘zgarishi O‘zbekistonda ham qator salbiy oqibatlarga olib kelyapti: 

- suv resurslari taqchilligining kuchayishi; 

- o‘rtacha haroratning oshishi; 

- yog‘ingarchiliklarning notekis taqsimlanishi – yog‘ingarchiliklarsiz qurg‘oqchilik uzoq 

davom etishi va bir martada ko‘p miqdorda yog‘ingarchiliklar bo‘lishi; 

- qishloq xo‘jaligida yetishtirish uchun maqbul ekinlar tarkibi butunlay o‘zgarishi; 

- harorat rejimi kuchayishi natijasida aholi salomatligi bilan bog‘liq muammolar 

ko‘payishi; 

- o‘simliklar va hayvonlarning aksariyat turlari yashaydigan areallar qayta taqsimlanishi, 

demak, ekologik jarayonlar, beriladigan mahsulotlar va bajariladigan funksiyalar tubdan 

o‘zgarishi; 

- sahrolashish jarayonlarining kuchayishi, demak, yashash va xo‘jalik yuritish mumkin 

bo‘lgan erlar kamayishi; 

- iqtisodiyot sektorlari ta’sirining to‘liq qayta taqsimlanishi va boshqalar. 

Yuqorida sanab o‘tilgan salbiy oqibatlar natijasida quyidagi holatlarning ortishi 

ortmoqda: 

harorat ko‘tarilishi natijasida suvning bug‘lanish koeffitsienti oshishi hududlarda suv 

resurslari kamayishiga, tanqisligiga ta’sir etmoqda; 

ekologik tanglik oqibatida yil davomida umuman yog‘ingarchilik bo‘lmagan kunlar soni 

ko‘paymoqda; 

tuproqning namligi kamayishi hisobiga takroriy qurg‘oqchilik xavfi ortmoqda va 

hosildorlik ko‘rsatkichlari tushib ketmoqda; 

Orol dengiziga quyiladigan suv hajmining kamayishi daryo deltasining cho‘lga aylanishi 

va qurigan dengiz tubida yangi cho‘l maydonlari paydo bo‘lishini tezlashtiryapti; 

atmosfera havosida katta maydonlarda changlanish ortmoqda; 

isish va sovish kabi anomal hodisalarning o‘zgarishi qishloq xo‘jaligi mahsulotlari va 

mevalarning nobud bo‘lishiga olib kelmoqda. [1].  

Jumladan, iqlim o‘zgarishini oldini olish uchun quyidagi tavsiyalarni ko‘rsatib o‘taman: 

- qazib olinadigan yoqilg‘idan foydalanishni kamaytirish va qayta  tiklanadigan energiya 

manbalariga o‘tish; 

- energiya samaradorligini oshirish va sohalarni energiya tejovchi texnologiyalar bilan 

modernizatsiya qilish; 

- ekologik toza qishloq xo‘jaligiga o‘tish; 

- tuproq tarkibidagi organik moddalarni saqlab qolish (chunki ularning yo‘qolishi 

to‘g‘ridan to‘g‘ri issiqxona effektiga ta’sir qiladi); 

- ekologik tejamkor transport turlariga o‘tish. 

Shuningdek, O‘zbekistonda issiq ob-havo (issiqlik to‘lqinlari) va tobora qurg‘oqchil 

iqlim sharoitida ichimlik suvi yetishmasligi hamda suv resurslari taqchilligi kuchayishi bilan 

bog‘liq inson salomatligi uchun xavf ortib borishi mumkin. Iqlimning o‘zgarishi qurg‘oqchilik 

va qishloq xo‘jaligida beqarorlikni keltirib chiqarishi va respublikaning oziq-ovqat xavfsizligiga 

tahdid solishi mumkin bo‘lgan chang bo‘ronlari, sellar, toshqinlar va shu kabi boshqa xavfli 

gidrometeorologik hodisalar sonining ko‘payishiga olib keladi. Iqlim o‘zgarishi oqibatlari 

mavzusi allaqachon har bir insonni o‘ziga tortgan va bu ta’sir yil sayin ortib boradi. O‘zbekiston 

ko‘ngillilari daraxtlar ekishda, inson faoliyati va iqlim o‘zgarishi oqibatlari tufayli muammoga 

duch kelgan yovvoyi hayvonlarni saqlab qolishda ham faol ishtirok etmoqdalar. 

Iqlim ko‘rsatkichlarining yil sayin tobora yomonlashib borayotganini insoniyat yerdan 

shavqatsizlarcha foydalanishni davom ettirayotgani bilan bog‘lash mumkin. Ko‘pchilik davlatlar 

tomonidan bu jarayon xavfsizlikka qarshi eng katta tahdid sifatida ko‘rilmoqda. Dunyo bo‘ylab 

sodir bo‘lgan ayanchli hodisalar ekologik xavfsizlikni ta’minlashning qo‘shimcha 

mexanizmlarini ishlab chiqishga yetarli darajada kuchli turtki berishi kerak.  

          Кириш. Мамлакатимизда дарёлар сув ресурсларидан самарали фойдаланиш халқ 

хўжалигининг асосий тармоқларини, жумладан қишлоқ хўжалиги секторини 

ривожлантиришда муҳим аҳамиятга эга. Ўзбекистон Республикаси Сув хўжалиги 

вазирлигини маълумотларига кўра, ҳозирги кунда Республикамизда 900 га яқин мустақил 

суғориш тизимлари мавжуд бўлиб, улар йилига 40 км3 дан ортиқ сувни экин 

майдонларига етказиб беради. Мазкур вазирликнинг махсус кузатув маълумотларига кўра, 

олинаётган 40 км3 сувнинг 40-50% и самарасиз йўқотилади ёки, бошқача қилиб айтганда, 

деярли 20 км3 сув инсон хўжалик фаолиятига ҳеч қандай фойда келтирмасдан беҳудага 

буғланади, шимилади, ташлама оқимга қўшилиб, ҳудуддан ташқарига чиқарилади [4]. 

            Ўрта Зарафшон воҳаларининг ғарбий, шимолий-шарқий қисмларига сув 

келтирувчи Нарпай ҳамда Мирза-Пай каналлари ҳам юртимиздаги йирик суғориш 

иншоотларидан бири ҳисобланади. Каналларнинг ўрганилаётган қисимлари умумий 

узунлиги 53,8÷137,6 км бўлиб, ҳудуднинг 19,897÷18,442 минг гектарга яқин экин 

майдонларини сув билан таъминлайди [3]. 

           Ўрта Зарафшон воҳаларида юқори ҳарорат, ёзнинг узоқ давом этиши, 

шамолларнинг тез-тез эсиб туриши, каналлар ўзани тупроғининг механик таркиби, 

каналнинг сув сарфи, грунт сувларнинг жойлашиш чуқурлиги ва бошқа табиий омиллар 

натижасида, Зарафшон дарёсининг каналлар орқали олинаётган сувининг, жуда катта 

йўқотишлар эвазига (шимилиш ва буғланиш) суғориш майдонларига етиб боради. Ушбу 

масалани гидрологик нуқтаи-назардан ўрганиш ҳозирги кунда долзарб аҳамият касб 

этади. 

           Ишнинг асосий мақсади Зарафшон дарёсидан Ўрта Зарафшон воҳалари 

суғориладиган майдонларга Нарпай ва Мирза-Пай каналларидан суғоришга олинадиган 

сув миқдорларининг ер остига шимилишга сарфланишини миқдорий баҳолашдан иборат. 

Шу мақсадида Нарпай ва Мирза-Пай каналларининг маълум узунлиги бўйича гидрологик, 

гидравлик кўрсаткичлари ҳақидаги маълумотлар тўпланди (1-жадвал). 

Таъкидлаш лозимки, каналларнинг узунлиги бўйича унинг қисимлари табиий ўзанли 

ҳамда бетон қоплама билан қопланган. Нарпай ва Мирза-Пай каналларининг асосий 

гидравлик кўрсаткичларидан бири, яъни канал узунлиги бўйича унинг сув юзаси кенглиги 

